
García Malok Ekuadorreko Amazona eremuan martxan dauden garapen-lankidetzarako lau hezkuntza eta osasun proiektu bisitatu ditu

Ostirala, 2007ko urtarrilaren 19a.  Gizarte Ongizate, Kirol eta Gazteria kontseilariak, María Isabel García Malok, azken bi egunotan Ekuadorreko Amazona eremuan martxan dauden garapen-lankidetzarako lau hezkuntza eta osasun proiektu bisitatu ditu. Proiektuak Nafarroako Gobernuak finantzatu ditu.


Jakina denez, García Malo kontseilaria herrialde horretan dago pasa den igandetik, hilak 14, Nafarroako Gobernuak 1,5 milioi eurorekin finantzatu dituen garapenerako nazioarteko zortzi lankidetza proiektuan bertan ezagutzeko. Proiektuak Foru Komunitatean dauden Garapenerako Gobernuz Kanpoko Erakundeek (GGKE) sustatu dituzte. Bere bisitaren lehen hiru egunetan, García Malo kontseilariak Ekuadorreko hego-mendebaldean dagoen Guayas departamentuko lau proiektuak bisitatu ditu. Bisita gaur bukatuko da Quiton; bertan, Ekuadorreko Nazioarteko Lankidetzarako Institutuko (INECI) arduradunekin eta Ekuadorren lanean ari diren Nafarroako boluntarioekin bilduko da.


García Malo kontseilariarekin batera, bidaia honetan ondorengo hauek ere parte hartu dute: Gizarte Ongizateko zuzendari nagusia, Carlos Esparza; Garapenerako Nazioarteko Lankidetza Zerbitzuko zuzendaria, Andrés Carbonero; eta Jesús Blanco González, Nafarroako Lankidetzaren Kontseiluko kidea eta PROCLADEren proiektuen burua, Nafarroako GGKEen izenean bidaiatzen ari dena.
Orellana, Amazonako oihanean, herrialdeko leku behartsuenetarikoa


Zehazki, García Malo kontseilariak pasa diren asteazken eta ostegunean Orellanako probintzian garatzen ari diren lau hezkuntza eta osasun proiektuak ezagutu ditu. Orellana Amazonako oihaneko 20.000 km2ko eremua da Kolonbiarekin muga egiten duena, eta herrialdeko probintzia txiroen eta giza-garapen gutxien duenetarikoa da. Biztanle gehienak naporuna indigenak dira, lur kolektiboa duten 15 eta 40 familiatan multzokatzen diren komunatan banatuta; hori da bizirauteko duten ekonomia, ehiza eta arrantzarekin osatzen dena. Petrolio-konpainien etorrerarekin kolonoak ere etorri ziren eta hiri-eremu garrantzitsuenetan eta bideen ondoan zeuden landa-eremuetan kokatu ziren. Biztanleriaren %40 baino gehiago pobretasunaren mugatik behera dagoela uste da. Ur edangarriaren estaldura %33ra bakarrik iristen da, eta etxeen %15ak bakarrik du komuna, horrek dakartzan gaixotasunen transmisioarekin.


Hiri-biztanleriaren %70 Orellanan bizi da, 18.296 biztanlerekin. Biztanleria indigenaren %92 landa-eremuetan bizi da. Biztanleriaren gehiengoa (%69) landa-eremuan bizi da, indigenen presentzia handiarekin, biztanleriaren sektore ahulena. Zehazki, Biztanleria indigenaren %92 landa-eremuetan bizi da. Hezkuntza mailan, hiri eta landaren arteko desberdintasuna oso handia da, eta are handiagoa landa-emakume indigenen kasuan, beren analfabetismo tasak gizonena bikoizten baitu. Naporunek quichua hitz egiten dute eta bertako kolonaurreko indioen ondorengoak dira, beren hizkuntza jaso zutelarik. Hala ere, beren eremuaren barruan gutxiengoa izatera pasa dira, azken hogei urteotan emigratu duten mestizoengatik.

Zehazki, eremu horretan garatu dituzten lau proiektuak ondorengoak dira:


- Orellanan indigenentzako oinarrizko osasun arretaren sarea indartu. Proiektuak, Anaia Gazte Kaputxinoen bidez Asociación de Promotores de Salud Naporunas “Sandi Yura” tokiko kidearekin batera egina, Nafarroako Gobernuaren 79.000 euroko diru-laguntza du.

Proiektuak osasun-sarea indartu nahi du, komunitate indigenek osatzen duten 30.000 pertsonen arreta estaltzen duena, sustatzaileen tokiko erakundeari babesa emanez. Horretarako, birziklatze eta trebakuntza ikastaroak, haurren txertaketa kanpainak, osasun sexual eta ugalketari buruzko programa eta emakumearen aurkako erasoei buruzko gaiak lantzen dituzte. Gainera, badauden egiturak indartuko dira Franklin Tello Ospitalea babestuz, horrela, gaixo larrien ebakuazioa eta tratamendua errazteko beharrezkoak diren baliabideak izango ditu komunitateak. Horretarako, gaixoak mugitzeko kanoa bat eta irrisgailu bat erosiko dira, farmazia kudeatuko da, eta ekipo informatiko bat erosi eta zentroa kudeatzeko langile trebatuak kontratatuko dira.

- Hiru heziketa-proiektu: naporuna komunitateen hezkuntzaren kalitatea hobetu, Orellanako landa-eremuan erdi mailako heziketa elebidunaren kalitatea hobetu, eta Orellanako landa-eremuko helduen Prestakuntza Zentroa.


1- Naporuna komunitateen hezkuntzaren kalitatea hobetu. Proiektua aplikatzeko esparruak, Nafarroako Gobernuak 136.208 eurorekin finantzatu duena, Orellana probintziako lau kantoietako hiru hartzen ditu. Proiektuak naporuna kultura indartu nahi du, komunitateetan hezkuntzaren kalitatea hobetuz, hispaniar marko instituzional batean. Bere jarduera nagusienak ondorengoak dira: oilategia eta txerritegia izango dituen praktiketarako zentroa eraiki nekazaritza eta abeltzaintzaren prestakuntza, maneiu, produkzio eta komertzializaziorako; nekazaritza eta abeltzaintzarako hornigaiak eta prestakuntza eta birziklatzeko ekipo didaktikoak erosi; birziklatze tailerretarako kanpoko adituak eta nekazaritza eta abeltzaintzarako tutore eta teknikoak kontratatu, komunitatekoak eta hizkuntza dakitenak lehentasuna edukiz; eta hiru birziklatze tailer egin. Onuradun zuzenak 900 (%42 emakumeak) lehen mailako eta goragoko gazteak, eta gazteei laguntzen dieten 62 (%18 emakumeak) tutore izango dira.

2- Orellanako landa-eremuan erdi mailako heziketa elebidunaren kalitatea hobetu. Proiektua, Nafarroako Gobernuak 83.216 eurorekin finantzatu duena, komunitateetan jaio zen eta, funtsean, Orellanako irakasle eta gazte indigenei zuzenduta dago. 1.069 ikasle (%42,8 emakumeak) dira probintziako 50 eremu edo elkartze-puntutan banatuta. Elkartze-puntu horietan gertuko komunitateetako gazteekin tutoretzak egiten dira eta hara, gutxienez astean behin joaten dira. Onuradunak ere 62 tutoreak (%11 emakumeak) dira. Proiektuaren helburua naporuna kultura indartzea da hispaniar marko instituzional batean, erdi mailako heziketa elebidunaren kalitatea hobetuz.

Proiektuak hainbat komunitatetako lehen mailako ikastetxeak zaharberritzea aurreikusten du, tutoretzak egiteko elkartze-puntu gisa erabiltzen direnak; hiru informatika-gela jartzea; lengoaia eta komunikazioa, matematikak, gizarte zientziak eta natur zientzien gidak diseinatu, maketatu eta inprimatzea; eta prestakuntza zentro bat ekipatu eta birziklatze tailerrak eman. 


3 - Orellanako landa-eremuko helduen Prestakuntza Zentroa. Landa-eremuan dauden 20 eta 65 urte bitarteko emakume indigenen %21 analfabetoak dira, gizonezkoen %4aren aurrean. Landa-eremuan, biztanleriaren %77k 20 urte baino gehiago ditu, eta biztanleria mestizoaren %54k sei urte baino gutxiagoko hezkuntza maila du, eta %1,6 eta %5 bakarrik, hurrenez hurren, hamabi urte baino gehiagoko hezkuntza maila du (hamabi urte kontsideratzen da pobretasunetik ateratzeko muga).


Proiektuak, Nafarroako Gobernuak 125.692 eurorekin finantzatu duenak, helburu gisa duela berrogei urte baino gehiago eraiki zen prestakuntza zentroa berrantolatu eta finantzatzea da. Zentroa haur indigenentzat da doan. Orain, helduen heziketarako moldatu nahi da, beheko solairua zaharberrituz, 10 pertsonentzako zortzi logela eginez, eta hamabost pertsonentzako logela bat, eta baita osasun-instalazioak ere. Gainera, lehen solairua eraikiko da, eta bertan, hamabost logela bikoitz eta osasun-instalazioak jarriko dira.

